
Abstract: 

The response form of criticism of the novel we see is the expression of the ideas of 

these creators about the novel which they have done in the prefaces, reviews, examples 

of their novels in a traditional and brief way. Technical essentials and standards are 

briefly discussed. This critical period of novel criticism began when the Urdu novel 

was passing through its formative period. The foundations of the Urdu novel were still 

being laid. It started on which the critics who came later spent their pen. To evaluate 

the criticism of the novel, it is necessary to start from the early period of the novel, 

because at that time the possibilities of the evolution of the criticism of the novel were 

becoming clear. 

قصوں کی بنیاد دیومالائی اور قصہ گوئی کی روایت وقدامت برصغیر پاک وہند کی تہذیب وتمدن کی نمایاں وصف ہے۔ان  

اساطیری کرداروں کی تخیلاتی دنیا پر رکھی گئی تھی۔ جدید قصہ گوئی کا تعلق اپنے اردگرد کے ماحول سے ہوتاہے۔اس میں عام آدمی کے 

دودان طبقہ جو روزمرہ کی باتوں کو کہانی کی شکل میں اس طرح پیش کیاجاتاہے کہ اس میں ہوبہو حقیقی زندگی کاعکس نظر آئے۔ار ذریعے

میں داستانوں کی تخیلاتی دنیا کا گرویدہ تھا ،ان کے لیے کہانی کا یہ روپ ورنگ بالکل نیا اور اچھوتاتھا۔اب اس طرز  قِصہ کو عوام الناس 

 متعارف کرانےاور ادب میں اس کی وقعت ،دل پذیری اور تشریح وتوضیح کابیڑا بھی ان ہی فن کاروں نے اٹھایا جو اس نئی صنف کے

بانیان ومبتدین میں سے تھے۔ ابتدائی تخلیق کاروں  نےناول لکھنے کے ساتھ ساتھ اس کے فن کے بارے میں بھی لکھنا شروع کردیا۔ 

ناول کی تنقید کا جوابتدائی روپ ہمیں نظرآتاہے وہ ناول کے متعلق ان تخلیق کاروں کے خیالات کا اظہارہے جو انھوں نے اپنے ناولوں 

ں ،مقدموں میں روایتی اورسرسری طورپر کیا ہے۔ان تخلیق کاروں نےجدید قصہ گوئی کی توجیہات، نظریہ فٔن کےدیباچوں،تقریظو

اور ناول کے فنی لوازمات اور معیارات پر اجمالی بحث کی ہے۔ناول کی تنقید کایہ کٹھن دور اس وقت شروع ہوا جب اردو ناول تشکیلی دور 

دیں رکھی جارہی تھیں۔ناول کی تنقید کے اس ابتدائی دور میں زیادہ تر ایسے مباحث کا آغاز ہوا جس سے گزررہاتھا۔اردو ناول کی ابھی بنیا

 پر بعد میں آنے والے تنقیدنگاروں نے زور قِلم صرف کیا ۔

 ناول کی تنقید کا جائزہ لینے کےلیے ضروری ہے کہ ناول کے ابتدائی دور سے آغاز کیا جائے کیوں کہ اس وقت ناول کی تنقید 

 ول کی تنقیدکے انناسے پیشتر  کے ارتقاکے امکانات واضح ہورہے تھے۔لہٰذا ازحد ضروری ہے کہ ناول کی باقاعدہ تنقید پر خامہ فرسائی

ستوار ا کی عمارت کو تنقید ناول کی اولین نمونوں پر نظر ڈالی جائےجو دیباچوں کی صورت  میں موجود ہیں۔ تنقید کی یہ خام صورتیں بعد میں

 نے میں ممدومعاون ثابت ہوئیں۔کر

 ء(۱۸۷۹ء تا ۱۸۲۱مولوی کریم الدین  

اردو میں جدید قصہ گوئی کے بانی مولوی کریم الدین پانی پتی بطور ایک نابغہ روزگار ہستی کے طور پر جانے جاتے ہیں۔ کریم  

تالیف   درسی کتبنےکے علاوہ انھوں  الدین نے کریم اللغات اور طبقات شعرائے ہند جیسی معرکہ آرا کتابیں تالیف کیں۔اس

 کے روایتی داستان گوئی دی طور پروہ پہلی کتاب ہے جو بنیا‘‘ خط تِقدیر ’’کرنےمیں بھی مہارت کا ثبوت بہم پہنچایا۔کریم الدین کی کتا ب 

کی   انداز ِقصہ ناولہے مگر یہ تخیلاتی اور تصوراتی دنیا کے محیر العقول واقعات سے متصف نہیں ہے۔خط تِقدیر کا انداز اگرچہ تمثیلی

اخل ہوئی۔کریم دور میں د سرحدوں کو چھوتاہوانظر آتا ہے ۔خط ِتقدیر وہ پہلی باقاعدہ تصنیف ہے جس سے اردو قصہ گوئی ایک نئے

 سے اس کے فکرجس نے کا تھاسکھاالدین کا جدید طرز قِصہ اختیا ر کرنےکا مقصد ومدعاہندوستانیوں کوزندگی گزارنے کے آداب کا سلیقہ 

ناکام ء کی ۱۸۵۷  تھا۔مقصدوفن کی اہمیت وافادیت اجاگر ہوتی ہے۔کریم الدین کے سامنے مولوی نذیر احمدکی طرح ایک واضح اصلاحی 

ں نے زندگی  بلکہ انھوکیجنگ ِآزادی کے بعد ہندوستانی جن مسائل سے دوچارتھے ۔کریم الدین نے نہ صرف ان مسائل کی نشان دہی 

بھی زوردیا۔   ضرورت پرکیلیے نئی نئی تدبیریں اختیارکرنے ،مغربی تہذیب وتمدن اور تعلیم وتربیت سے استفادہ کرنے  گزارنے کے

 قصہ میں اس کتاب خط ِتقدیر و ہ تصنیف ہے جس نے ہندوستانیوں کو عقلیت پسندی کی طرف راغب کرنے کی پوری سعی کی۔چوں کہ

 علاوہ کرداروں کا ہیں۔اس کے تھ ہی بڑی تعداد میں  مثنویوں کے اشعاربھی استعمال کیے گئےتمثیلی انداز میں بیان کیا گیاہےاور سا

چ ،خوب صورتی اور شعاری، خر انتخاب بھی تقریباً تمثیلی خوبیوں کے حامل ہیں۔ ملکہ تقدیر ،عقل ،دولت ،خوشی ،تدبیر،آمدنی،کفایت

 فیضان وغیرہ جیسے کردار کہانی کو آگے بڑھاتےہیں۔

گوئی کا فن داستانی طرزسے ناول تک پہنچتے پہنچتےایک طویل مسافت طے کرچکاتھا۔یہ داستانی طرز ِبیان سے تمثیلی  قصہ 

انداز ِقصہ کے کٹھن راستوں سے ہوتاہواناول کی شکل میں ہمارے سامنے آیا۔ تمثیلی طرز ِقصہ کو داستان اور ناول کے درمیان ایک پُل 

 ) سمجھاجاتاہے۔ یہ بات صرف اردو

ن

ی

ن

 

 Johnزبان وادب تک محدود نہیں بلکہ انگریزی زبان میں بھی یہ روش اختیارکیا گیا تھا۔ جان ب

Bunyan( کی تصنیف پل گرمز پراگرس )Pilgrim Progress کوناقدین ِادب ناول تسلیم کرنے سے ہچکچاتے ہیں کیوں کہ اس )

 موضوع مذہب اور انداز تمثیلی ہے۔

کا دیباچہ ‘‘ خط تِقدیر’’نامی کتاب لکھی اور اس سال شائع ہوئی۔ کریم الدین نے ‘‘ خط تِقدیر ’’ میںء ۱۸۸۶  کریم الدین نے 

ز قِصہ طرقدیم اور روایتی  ین اردو کیلکھا۔یہ ناول کی تنقید کی پہلی باقاعدہ کاوش کہی جاسکتی ہے۔کریم الد‘‘پیشانی خط تِقدیر’’موسوم بہ 

طرز قِصہ کے  بلکہ جدید میں انھوں نہ صرف قدیم قصہ گوئی کی روش کو ہدف تِنقید بنایا گوئی سے سخت نالاں نظرآتےہیں۔دیباچے

ارکرنےکی توجیہہ بیان کرتے ہوئے لکھتے

ت

ی

ن

 ہیں: اصول بھی وضع کیے۔مولوی کریم الدین جدید طرز قِصہ گوئی اخ

 کہط یہ  شرمدت سے دل میں امنگ تھی کہ تقدیر اورتدبیر کا مضمون بہ طور قصہ لکھاجاوےبہ’’

 (۱) ‘‘ مخالف کسی کے مذہب  اوراختلاف رائےاہل فِلسفہ کے بھی نہ ہو ۔

خط ِتقدیر کا دیباچہ دراصل ناول کے فن کی غمازی کرتاہے۔یہ وہ پہلی تصنیف ہے جس میں قصہ پن کی مقصدیت اور افادیت  

سے  ۔اسی وجہہیںہمیت کی حیثیت رکھتے کواجاگرکیاگیاہے۔زمان ومکاں اور مقصدحِیات ناول کےاجزائے ترکیبی میں اساسی ا

 ہیں:لہیٰ لکھتےناقدین اِدب جیسےمحمود الہیٰ خط تِقدیر کو اردو کا پہلا اصلاحی  ناول قراردیتے ہیں۔ ڈاکٹر محمودا

کرناچاہتے  کی اصلاح خط ِتقدیر ایک اصلاحی ناول ہے اور کریم الدین اس کے ذریعے ہندوستانی سماج’’

 (۲)‘‘ تھے۔

 نےاس عہد میں آنکھیں کھولی تھیں جس زمانے میں ہماری داستانوں کی جڑیں ہماری تہذیب اور روایت  میں کریم الدین 

 فن کی تقلیدپیوست ہوچکی تھیں۔ایسے روایت پرست معاشرے میں ذہن میں جدید طرز کے خیالات پنپتے  نہیں بلکہ اساتذ
ٔ
 سے اپنی ہ

بغہ ٔ روزگار رسا اور نا تخلیق کیا جاتاہے۔جب ادب پر ایسا وقت آتاہے جو طبع معاشی حالات سدھارنے کے لیے اوسط درجے کا ادب

 تعینروقیمت کا ادیب روایت سے جدت کی طرف انحراف کرتےہیں۔ادب میں جب تک کوئی واضح زاویہ نگاہ نہ ہواس کی صحیح قد

داستان  تھ پیش کرکےسے تغیر وتبدل کے سادشوارہوتاہے۔ایک بات یہ بھی قابل غِورہے کہ ایک جیسے واقعات کوزبان کے تھوڑے 

ہ کار قت میں بھی کچھ شاتھا۔ایسے وطرازی میں مہارت گرادنا جاتاتھا ۔ مقصد ِفن صرف تفریح طبع اور زبان دانی میں اپنی علمیت کا اظہار

 شہود پر آچکی تھیں

ٔ

صہ

ن

من
 ۔ئی صورتیں تھیںمگر یہ استثنا۔داستانیں جیسی داستان ِ امیر حمزہ، داستان ِباغ وبہار اور بوستان خِیال 

ثابت ہوئی ۔ مولوی کریم الدین کا  Turning Pointآزادی ادب کے لیے ایک ء لہ جنگ ۱۸۵۷اور  صنعتی انقلاب   

جو داستانوں کی  فسانوی ادبروایت سے منحرفانہ رویہ دراصل مغربی تعلیم کا حصول اور مغربی طرز ِمعاشرت سے شناسائی تھی۔ اردو ا

ور بوریت ا اکتاہٹ  فضاسے جمود کا شکارہوچکاتھا۔ایک ہی طرز کے قصوں کو مختلف پیرائیوں میں بیان کرنے سے ادب میںروایتی

ئی کے جو گو جدیدقصہ پیداہوگئی تھی۔مولوی کریم الدین نے اسی جمود کو توڑنے اور اس روایتی طرز ِقصہ سے انحراف کرتے ہوئے

 دیباچے میں لکھتے ہیں: اصول وضع کیے ہیں ۔مولوی کریم الدین

جو باتیں اس میں درج ہوں وہ اخلاق واطوارو تجربات ِانسانی اس طرح کے ہوں  جن کا اثر ’’

طبع ِانسان پر ہوکےبہت نتیجہ پیداکریں اور کہانی ایسے طورپر ہو کہ جو شخص پڑھے یا سنے اس کو 

ردو خالص اورسلیس خیال ہو کہ قصہ میرے ہی حسب حِال لکھا گیاہےاورزبان اس قصہ کی ا

اورمحاورات دل چسپ ،روزمرہ ٹھیک ،اشعار حسب ِموقع قابل ِیاد رکھنےکے ہوں تاکہ اس زمانہ 

کے طلباء کو شوق نئی تصنیف کرنے اورمضامین حقیقیہ لکھنے کی ترغیب ہو۔مگر ایشیائی قصوں کی روش 

 (۳)‘‘ اور طورکو چھوڑکر نئی چال چلنابہترہے۔

رج بالا آراکو دیکھاجائےتو جو بات واضح طور پر سامنے آتی  ہے وہ یہ ہے کہ کریم الدین ادب برائے مولوی کریم الدین کے د 

وری ہے۔کہانی ضرہونا بھی  زندگی کے قائل تھے۔کیوں کہ ان کی نظر میں کہانی پن کا مقصد تفریح طبع نہیں بلکہ اس میں مقصدیت کا

 عام (زمین پر بسنے والےت )انسلاک یہ کہانی ان کی اپنی کہانی ہے ۔ یعنی کہانی کی جڑانسان کے ذہن کو جھنجھوڑے اور اسے ایسا لگے جیسے

  کرنے کے علاوہز انبساط مہیاانسانوں کے ساتھ ہو تاکہ پڑھنے والےکو اس میں اپنی زندگی کی جھلک محسوس ہو۔قصہ گوئی کایہ جدید طر

جائے جو اسی  ریعے پیش کیذواقعات سے مزین ہواور جو ایسے کرداروں کے بصیرت افروز بھی ہو۔ایسی کہانی جو ارد گرد کے ماحول کے 

وملزوم ہے ۔ اس   تعلق لازمکاناول اور حقیقی زندگی  ماحول میں زندگی کے شب وروز گزارتے ہوں تو وہ بہت زیادہ اثر پذیر ہوتی ہے۔

ل )مشہور ضمن میں 
یس
سی

 ہیں :  کے یہ الفاظ قابل ِغور(David Cecilانگریز مصنف ڈیوڈ 

کی عکاسی   جس عالمناول وہ فن پارہ ہے جس میں زندگی کی جیتی جاگتی تصویر ابُھرتی ہے ۔ اس میں’’

ہے۔ یہ  کی جاتی ہے وہ ہماری دنیا سے مشابہت کے باوجود مخصوص انفرادیت کی حامل ہوتی

میں ں انفرادیت مصنف کی شخصیت  اور اس کی تخلیقی صلاحیت سے ظہورہوتی ہے۔دوسرے لفظو

س کے کےیہاں ا فن کار اپنے تخیل سے ہی اپنی تصویر وں میں رنگ بھرتاہے لیکن کسی بھی فن کار

 (۴)‘‘ نظرآتی ہے۔ جملہ تجربوں اور مشاہدوں کے کسی خاص پہلو کی ہی کارفرمائی

رات کریم الدین سب سے زیادہ زور زبان پر دیتےہیں۔جدید طرز ِقصہ گوئی کے لیے سلیس زبان، دل چسپ محاو 

س اور تاناباناغیر مانو از قصے کااوردرست روزمرہ کا استعمال لازمی سمجھتے ہیں۔داستان طرازی کا ایک نمایا ں وصف یہ تھا کہ داستان طر

۔ان ثر کرنا ہوتاتھادوگری سے متابھاری بھرکم الفاظ وتراکیب  کے کثرت ِاستعمال سے بُنتے تھے۔ان کا مقصد سامع کو لفظی اور لسانی جا

 کو ترجیح دیتے حسنکی ظاہری  ہاں زبان کی کوئی خاص اہمیت نہیں تھی بلکہ وہ زبان کے اثر کو ثانوی حیثیت دیتے تھے،جب کہ زبان کے

نمایاں وجہ کریم  ہے۔ اس کی تھے۔اردو ناول نگاری کی ابتدا ہی سے زبان بڑی حد تک سادہ ،سلیس ، عام فہم اور موضوع کے مطابق رہی

 سادہ ہو جو تاثیر  زبان ایسیبارے میں پہلی تنقیدی آرا ہے جس میں انھوں نے زبان کی افادیت کو بیان کیا ہے کہالدین کا ناول کے 

دکھانا  م زبان کے کمالاتنگار کا کا پیداکرے  اور یہی ناول کےفن کا تقاضا بھی  ہے۔لفاظی اور رنگینیٔ عبارت کی کوئی اہمیت نہیں ۔ ناول

 آسان اور عام تکن بڑی حد الفاظ میں اپنے دل کی بات دوسروں کو منتقل کرناہوتاہے۔اس لیے ناول کی زبا نہیں بلکہ صاف اور آسان

 فہم ،کرداروں اور موضوع کے مطابق ہوں۔

مولوی کریم الدین مشرقی اور مغربی علوم سے خاصے بہرہ ور تھے۔ وہ قصہ گوئی کی قدیم شکل سے مکمل واقفیت رکھتے تھے ۔  

ل واقعات ت کو محیرالعقوانھوں نے جدید طرز ِقصہ گوئی کی شکل وضع کرنے کی کوشش کی ۔انھوں نے کہانی پن کے واقعااسی وجہ سے 

سی ور معاشرت  کی عکاا ماحول سے نکال کر روزمرہ کی حقیقی زندگی  اور ماحول سے منسلک کرنے کی پہلی باقاعدہ سعی کی ۔فکشن میں حقیقی

ج سے تقریباًایک یباچے میں آآج حقیقت نگار ی نام دیتے ہیں ۔ مولوی کریم الدین نے خط ِتقدیر کے دکے من وعن بیان کے رجحان کو 

قربت کی وجہ  پرستوں سےساٹھ سال پہلے اس کی طرف اشارہ کیا تھا۔مولوی کریم الدین مغربی تعلیم کاحصول اور مغربی علوم کے سر

 :کا اظہار انھوں نے دیباچے میں ان الفاظ میں کی ہے سے وہ جدید طرز قصہ گوئی سے واقفیت رکھتے تھے جس

 ور ایک سواس کی ضرورت اس واسطے دامن گیرہوئی کہ سا ت سو برس سے عربی اورترکی میں ا’’

ہے کہ  دستوررہایہبرس سے ہندی یا اردو قصہ نویسی کا جو شوق لوگوں کو ہوا تو اس دن سے آج تک 

 عشقیہ مضامین فقیروں کی کہانیاں لکھی ہیں اور کوئی قصہان مصنفوں نے بادشاہوں یا تاجروں یا 

 تکوہی سڑک آج اورمحاورات واجب التحریر سے خالی نہیں ہے اورجس راہ پر اول مصنف  چلا تھا ،

میں یہ  جاری ہے۔کسی نےدوسری روش اختیار کرنے کا خیال  بھی نہیں کیا۔شاید ان کے ذہن

نی ،چوں کہ  کی کہاعشقکےباشندے پسند نہ کریں گے  تا آنکہ  خوف سمایاہوگاکہ نئی وضع کا قصہ ایشیا

سے   بڑے شوقکویہ ہر ملک اور ہر زمانے کےلوگوں کے دلوں پر زیادہ مؤثر ہوتی رہی ہےاور اس 

 (۵)  ‘‘پڑھا کرتے ہیں۔اس لیے ان مصنفوں نے عشق کی کہانیاں نئی نئی وضع سے لکھیں۔

یہ بات واضح ہوتی ہے کہ مولوی کریم الدین کا جدید طرز قصہ اختیار کرنے کے پیچھے کیا درج بالا رائے کو مدنظر رکھتے ہوئے  

 مولوی  پڑسکتا۔ اثر نہیںمحرکات تھیں ؟وہ قدیم طرز قصہ کو مخرب الاخلاق سمجھتے تھے ۔کیوں کہ اس سےانسان کے ذہن پر کوئی مثبت

مغرب کی دین  قف تھے ،جوکے ساتھ جدید طرز قِصہ گوئی سے بھی وا کریم الدین اردو ادب میں مروج قدیم طرز ِقصہ کے پارکھ ہونے

یم ۔انھوں نے قد آئے تصویر نظر ہے۔اسی لیےوہ جدیدطرز  ِ قصہ کو اپنانے پر زور دیتے ہیں تاکہ پڑھنے والے کو اس میں اپنی زندگی کی

ں اور  خیال میں بادشاہویاتھا۔ ان کےدقراردینے کا جو مشورہ ایشیائی قصے کہانیوں سے پہلو تہی اور جدید طرز قصہ اپنانے کو وقت کا تقاضا 

 اور جدیدقصہ گوئی  سے بغاوتامراء کی زندگی کے حالات وواقعات کا متوسط طبقےسے کیا تعلق ؟ مولوی کریم الدین کی  یہی رائے روایت

 موضوعات اور دامن کو نئے نے اردو ناول کےکی بنیاد،دراصل اردو فکشن میں نوواردوں کےلیے سنگ ِمیل کی حیثیت اختیار کرگیا جس 

 تجربات سے مالامال کردیا۔

کی ناکام جنگ ِآزادی جو بر ِصغیر میں مسلم حکمرانی کے تابوت میں آخری کیل ثابت ہوئی۔ سیاسی لحاظ سے شکست ء۱۸۵۷ 

نے کرنئی تہذیب اپنا منحرف ہویبی عناصر سےخوردہ ہندوستانیوں کی اپنی روایات پر اعتقاد متزلزل کردیا ۔ لوگ شعوری طور پر اپنے تہذ

ول کےفن کو کیااور نا میں مصروف تھے ۔ دوسری طرف مغر ب میں صنعتی انقلاب نے بھی جدید طرز قِصہ گوئی کے لیے راستہ ہموار

میں روایتی قصہ  چےنے دیبا پروان چڑھایا۔ایسے وقت میں کریم الدین کا جدید قصہ گوئی اپنانے کا تقاضا بالکل فطری امر ہے۔انھوں

ہیں جو بعد  میں  ی اشارےگوئی کے جن امور سے انحراف اور جدید طرز ِقصہ کے عناصر پر توجہ دینے کی بات کہی ہے وہ سب واضح تنقید

منے سا بطہ نقاد بن کر پہلا باضاآنے والے ناول نگاروں کے ہاں عملی طور پر نظر آتےہیں۔مولوی کریم الدین ،اردو میں افسانوی ادب کا

 ناول کے فن کی کییم الدین آتاہے، جس نے داستان اور پرانی قصہ گوئی کی پرانی روش پر تنقید کی اور اس سے انحراف کیا۔مولوی کر

 تنقیدی بصیرت کے متعلق ارتضیٰ کریم لکھتےہیں:

مولوی کریم الدین سے قبل اتنے واضح انداز میں کسی نے فکشن کی تنقید نہ کی تھی۔دیکھا جائے ’’ 

توتنقیدی اعتبارسے کریم الدین کے یہ خیالات خاصے انقلابی اور تغیرآفریں نظر آتےہیں۔اسُ 

ولیٰ کے کردار عہد میں اسِ نوع کی فکراور پرانی کہانیوں پر ایسی تنقیدی رائے کہ اس میں محض طبقہ أ

اورشاہی معاشرت کے شب وروزکو ہی بنیاد بنایاجاتاہے،بڑی بیش قیمت ہے۔اس اعتبارسے کریم 

الدین کا تنقیدی رویہ پختہ نظر آتاہے جس نے آنے والے دور کےفکشن اورتنقید دونوں کو 

گی کا متاثرکیا۔اس لیے کریم الدین اردوفکشن کی تنقید کا باباآدم ہے جس نے ادب برائے زند

 (۶)‘‘ تصوردیا۔

 اظہار نذیر احمد کے پہلےردوادب میں جدید طرز ِقصہ گوئی کے متعلق تنقیدی بصیرت کااُ ء(۱۹۱۲ء تا ۱۸۳۰ٰ)مولوی نذیر احمد

 شعوری طور پر افسانو ی ادب کو ء( کے دیباچے میں بھی نظرآتاہے۔نذیراحمد وہ پہلے تخلیق کار ہیں جنھوں اردو۱۸۶۹ناول مراۃ لعروس )

 اپنا یا ں نے وہ طرز ِقصہسعی کی۔انھو داستانوں کی طلسماتی،تخیلاتی فضا ،مافوق الفطرت عناصر اورمحیر العقول واقعات سے چھٹکارا دلانے کی

 ہٹ کر کی خیالی دنیا سے  داستانوںجو اس زمانے کے مزاج او ر ماحول کی بھر پور عکاسی کرتاہے۔نذیر احمد وہ پہلے ناول نگارہیں جنھوں نے

 اردو ادب پن یہ فطری حقیقی دنیا کے انسانوں کے مسائل، معاشرے میں موجود کرداروں کے ذریعے پیش کرنےکی کوشش کی ۔کہانی کا

 کے قاری کے لیے بالکل نئے طرز ِاحساس کاحامل تھا۔اس ضمن میں ڈاکٹر یٰسین احمد گوریجہ لکھتےہیں:

کی  میں لانے  کرانسانی معاشرت  کے آنگننذیراحمد نے قصہ کو جن پری اور پرستان سے نکال ’’

 (۷)‘‘کوشش کی  ہے اور اس میں وہ خاصے کامیاب رہے ہیں۔

ء کی ۱۸۵۷ہندوستان میں ناول نگاری کے آغاز پر اگر نگاہ ڈالی جائے تو یہ بات واضح ہوجاتی ہے کہ اردو  میں ناول نگاری کا آغاز  

کام ءکی نا۱۸۵۷۔وفات کےبعد انگریز نے تسلط اپنے پنجے گاڑنے شروع کیے جنگ ِآزادی کےبعدہوا۔اورنگ زیب عالم گیر کے

یت ار کی بیخ کنی،رواشرتی اقداجنگ ِآادی نے برصغیر کی غلامی پر مہر ثبت کیے ۔معاشرہ زوال اورجمود کا شکار تھا۔فرد کے مسائل معا

شرے میں  کردیا ۔معاگی کے بارے میں نظریہ تبدیلاورجدیدیت کاٹکراؤہوتارہا۔انگریزوں کی غلامی نے برصغیر کے لوگوں کازند

تی ہے ۔لہٰذا اس جای پررکھی فرضی کہانیوں سے جان چھڑاکر حقیقت پسندی کارجحان بڑھتاگیا ۔چوں کہ ناول نگاری کی بنیاد حقیقت پسند

 جنگ ِآزادی کے بعد کیء ۱۸۵۷جدید صنف اِدب کی طرف قدم بڑھتے چلے گئے۔مولوی نذیر احمد نے جتنے بھی ناول تحریر کیے وہ سب 

صہ شٔہود پر آئے ۔یعنی 

ن

من
 ء کی جنگ ِآزادی نے اردو ناول کےلیے ایک پلیٹ فارم مہیاکیا۔۱۸۵۷

اردو ناول نگاری کےآغاز اورارتقاکے بارے میں یہ بات بھی قابل ِغور ہے کہ زوال پذیر قوم نے اپنا طرز ِاحساس بدل کر  

نہ زندگی کے بطن دیں۔ غلاما  صرف اجتناب برتا،بلکہ زندگی کی ٹھوس حقائق نے ان کی آنکھیں کھولصدیوں پرانی داستان سرائی سے نہ

 نہ  نے محکوم قوم کوآئے۔سر سید سے سماج کی آزادی کی روشنی پھوٹی ۔ایسے میں سرسید احمد خان قوم کے لیے ایک مسیحا اور مصلح بن کر

ب کے مختلف شعبوں نے اردواد اہ پر چلنے کے اصول بھی وضع کیے۔ سرسید اور ان کے رفقاءصرف حقیقی آزادی کی راہ دکھائی بلکہ اس ر

ول نگاری ری اور ناپر دوررس اثرات مرتب کیے۔اسی تحریک نے اردو ادب میں مضمون نگاری،سیرت نگاری ،تنقیدنگاری ،تاریخ نگا

  تھی۔نذیر احمد کا ضرورت بھیکیبر مبنی کہانیاں رقم کرنا وقت  کے آغاز کے مواقع  فراہم کیے۔اس لیے فرضی کہانیوں سے ہٹ کر حقائق

خلاقی ،مذہبی اور ا قوم کی میںتعلق رفقائے سرسید سے تھااور سرسید تحریک کا اصل منشا ومدعااصلاح ِمعاشرہ تھا۔انھوں نے ایسے وقت 

 مسائل کا ادراک   ور اجتماعیا۔وہ فرد کے انفرادی سماجی کج رویوں کی نہ صرف نشان دہی کی بلکہ ان کہانیوں سےنشتر کا کام بھی لیا

 رکھتےتھےاور ان کا یہی ادراک اردو میں ناول نگاری کا محرک بنا۔

نذیر احمد اپنے پہلے ناول مراۃ العروس کے دیباچے میں کتاب کی تصنیف اور  نظریہ ٔقصہ کی جو توضیح پیش کی ہے وہ ہئیت اور  

یے کو چھوتاہوامحسوس ہوتاہے۔مولوی صاحب انگریزی زبان کی اچھی خاصی استعداد رکھتے  تھے فارم کے لحاظ سے ناول نگاری کے نظر

۔قریں قیاس ہے کہ انھوں نے انگریزی ناول کاکسی حد تک مطالعہ کیا ہوگا ،کیوں کہ اردو زبان میں ایک نئے طرز ِقصہ کا آغاز 



ارُدو ناول کی تنقید کے ابتدائی نقوش                                                                                                       (وقِ تحقیق)تحقیقی مجلّہذ                                                                                                                                                                                              (ء۴۲۰۲          ن جو           تا   )اپریل               ۲نمبرشمارہ  ،۶جلد نمبر  

 

32 
 

ضرور ان کے مد ِنظر رہے ہوں گے ۔نذیر احمد ناول اور اس کی ہئیت ،  کرتےہوئے ناول کی صنف کےجو فنی لوازمات  اور تقاضے ہیں وہ

 تکنیک اور اجزائے ترکیبی پر کچھ نہیں لکھا اور نہ اشاروں کنایوں میں اس صنف ِادب پر کوئی خامہ فرسائی کی ہے ۔نذیر احمد نے جتنے بھی

ری،مکالمہ نگاری اور زماں ومکاں وغیرہ کسی نہ کسی حد تک ناول  تحریر کیے ہیں ۔بہرحال ان سب میں ناول عناصر جیسے پلاٹ،کردارنگا

موجود ہیں۔نذیر احمد مراۃ العروس کے دیباچے میں اس جدید طرز ِقصہ کےجواز کے طورپر قارئین کو بتانے کےلیےجو کچھ تحریر کیاہے 

 وہ انفرادیت کاحامل ضرورہے۔نذیر احمددیباچے میں منشائے قصہ کے متعلق لکھتے ہیں:

ت میں جو ان معاملا مجھ کو ایسی کتاب کی جستجو ہوئی جو اخلاق ونصائح سے بھری ہوئی ہو  اور تب’’

وجہ سے   رائی کیکجعورتوں کو اپنی زندگی میں پیش آتےہیں اورعورتیں اپنے توہمات اورجہالت اور 

 ت کی عاداکیہمیشہ ان میں مبتلائے رنج ومصیبت رہاکرتی ہیں ان کےخیالات کی اصلاح اور ان 

 (۸) ‘‘تہذیب کرے اوردل چسپ پیرائے میں ہو جس سے دل نہ اکتائے طبیعت نہ گھبرائے۔

اگرچہ مذکورہ اقتباس میں جدید طرز ِقصہ گوئی کےفن پرصائب رائے نہیں دی گئی ہے۔مگر پھر بھی کئی  لحاظ سے یہ کافی اہمیت  

ہے۔ مذکورہ محال ہوتا ہے تو اس فن کے مبادیات پربحث کرناکی حامل ہے۔ظاہر ہے جب کسی فن کے ابتدائی نمونے کو پیش کیاجاتا

عنصر غالب  مقصدیت کا اقتباس سے جو پہلی بات سامنے آتی ہے وہ یہ کہ نذیر احمدکے خیال میں  ناول کے فن میں  اصلاح  اور

مولوی صاحب  ہے،چوں کہ وصف بھیہوناچاہیے۔خود نذیر احمد کے ہاں یہ چیز نمایا ں طور پرموجود ہے۔یہ ان کی شخصیت کا امتیازی 

انہ اورناصحانہ انداز وہاں سے ان کی زندگی میں در آ

ظ

 ئی تھی۔نےایک مذہبی گھرانےمیں آنکھ کھولی تھی ۔واع

مراۃ العروس  کی تصنیف کااصل محرک جو نذیر احمد نے دیباچے میں میں بیان کیاہے وہ تھی  عورتوں کی اصلاح کےلیے مطلوبہ  

س گے چل کر جب وہ ا کیا۔آمنتخببی ۔جس کی وجہ سے انھوں نے یہ اصلاح کا بیڑا اٹھایا اور یہ پند وموعظت والا قصہ کتب کی عدم دستیا

مظہر ہے ۔اول کہ  افروزی کا طرز تِحریر کی جو دو نمایاں اوصاف بیان کرتےہیں وہ جدید طرز ِقصہ )ناول( کے بارے میں ان کی بصیرت

 ہی کے اوصاف ہیں۔ دراصل ناول  ۔دونوں خوبیوں پر اگر غور کیا جائے تو یہ‘‘طبیعت اکتانہ جائے’’ور دوم ا‘‘ دل چسپ پیرائے میں ہو’’

کے تجسس کو  ہوتو قاری ناول کے قصے میں دلچسپی  کےعنصر کاہونا ازحد ضروری ہے کیوں کہ جب تحریر دل چسپ اورواقعات میں ربط

لوی نذیر  چاہیے۔مواس میں غیر ضروری طوالت  سےحتی الامکان اجتناب برتنا بڑھاتاہے۔ناول کی دوسری نمایاں  خوبی یہ ہے کہ

 گھبرانے والی کیفیت سے دوچارہوتاہےاور اس کی دل چپسی

ت

یت ن
طن ع
  ہے۔مذکورہ ختم ہوجاتی احمدکے مطابق اس سے قاری اکتاجانے اور 

 میںادب ہے جس یت  ہے۔ناول و ہ صنف ِدیباچےمیں ناول کی ایک تیسرے وصف کی طرف بھی اشارہ کیاگیاہے ،وہ قصے کی مقصد

ں نذیر احمد لازم ہے۔یہا حقیقی دنیا کے حقیقی مسائل کو فرضی کرداروں کے ذریعے پیش کیاجاتاہے۔اس لیے اس میں مقصدیت کا ہونا

دیباچے میں العروس کے (کے فن کے متعلق  مراۃناول نگاری  کے جملہ اوصاف پر پورے اترتے ہیں۔نذیر احمد جدیدقصہ گوئی )ناول

 آگے لکھتے ہیں:

ض سے غرجو کچھ وقت اس کتاب کی  تصنیف میں صرف ہوا اس کے علاوہ مدتوں یہ کتاب اس ’’

 ہو چوں کہ  کادخل نہنہپیش ِنظر رہی کہ بولی بامحاورہ ہواور خیالات پاکیزہ اور کسی بات میں آورد 

 (۹)‘‘ بالکل نئےطور کی کتاب ہے۔

یعنی زبان وبیان کی دل کشی اسی میں ‘‘کہ بولی بامحاورہ ہو’’یں واضح طور پر سامنے آتی ہیں ان میں ایک مذکورہ اقتباس میں جو چیز 

فطری پن موجود  کہانی میں ہےکہ ناول کی زبان روزمر ہ کی استعمال کی زبان ہو۔دوسری اس میں تصنع اور بناوٹ کا دخل نہ ہو،یعنی

۔اس سے یہ ن دہی  کرتی ہیں ٔپن کی نشاکیاجائے تو یہ ناول کے اجزائے ترکیبی زبان وبیان اور قصہ ہو۔اگر ان دو باتوں کا بنظر ِغائر مطالعہ

 ناول کے فن میں میں تھی کہ بات واضح ہوجاتی ہے کہ نذیر احمد فن نِاول نگاری کےمبادیات کا ادراک رکھتے تھے۔یہ بات ان  کے علم

ل  کےلیے ازحد میاب  ناوکااور دل چسپی کا عنصر ہی اس کی اصل روح ہے۔جو ایک  زبان وبیان کی دل نشینی ،کہانی کا فطری پن،تجسس

 ضروری  ہوتاہے۔

نذیر احمد کی طبع ِرسا کو اس بات کا خوب اندازہ تھا کہ جو طرز ِقصہ انھوں نے اختیار کیا ہے وہ داستانی طرز کے تخیلاتی و تصوراتی  

 جو نشان دہی کیور خامیوں امرقع ہے ۔مسلم سماج میں موجود کٹھنائیوں ،کج رویوں  دنیا  کےبرعکس حقیقی دنیا کےحالات وواقعات کا

لکل نئے طور کی چوں کہ با’’نذیراحمد کی ہے وہ اپنے آپ میں ایک الگ مقام رکھتاہے۔مولوی صاحب کا دیباچے میں اس طرف اشارہ کہ 

 انھوں  پہلی مرتبہں کہ داستانوی طرز ِقصہ سے ہٹ کر۔مولوی صاحب اپنی اس بات میں ایک حد تک درست بھی ہیں،کیو‘‘کتاب ہے

 راک رکھتے تھے بلکہنہ صرف ادکانے حقیقی زندگی کی سچی تصویرپیش کی ہے۔ یہ جملہ اس بات کی توثیق کرتاہے کہ نذیر احمد ناول کے فن 

صل ہے۔  حیثیت حاکیریڑھ کی ہڈی اس کو برتنابھی جانتے تھے۔ظاہر ہے طور)طرز(سے مراد طرز ِقصہ ہے جس کو ناول کے فن میں 

 Aspects of the Novel ناول کے پلاٹ کو تشکیل دینے میں کہانی کاہوناازحد ضروری ہے۔اس ضمن میں ای ایم فوسٹر اپنی کتاب

 میں لکھتے ہیں:

‘‘ That is universal and that is why the backbone of the novel 

has to be a story. Some of us want to know nothing else; there 

is nothing in us but primeval curiosity.(10)’’ 

نذیر احمد کانظریہ ٔقصہ ساخت کی حد تک عین ناول کےمطابق ہے ۔ ناول میں کہانی کوسب سے اہم عنصرماناجاتاہے اور ناول  

 : سن بھی اس بات پر زوردیتے ہیں میں اس کو اساسی حیثیت حاصل ہوتی ہے۔ہڈ

 (۱۱)‘‘ ناول چاہے کچھ ہویانہ ہوکہانی ضرورہو۔’’ 

 مشہور امریکی  افسانہ نگار،شاعراور ناول نگار شیرووڈاینڈرسن کہانی کی افادیت کے متعلق اظہار خِیا ل کرتے ہوئے لکھتےہیں: 

نی کہا میں۔یہ ایک کہانی کار الفاظ کواستعمال کرتاہے جس طرح مصوررنگوں کو،ایک اور معاملے’’

 (۱۲)‘‘ د سے ظاہر ہوتاہےاور کہانی کار کے ان کے بارے میں تاثرسے۔کے موا

افسانے کی صنف کو شہرت کے آسمان تک پہنچانے والےعظیم  امریکی افسانہ نگار ایڈگرایلن پوکہانی اور اس کے اثرات کے  

 حوالے سے اپنےایک مضمون میں لکھتے ہیں:

اپنے خیالات کو واقعات پر منطبق کرنے کی بجائے ایک ہنر مند فنکار کہانی کو تعمیر کرتاہے۔وہ ’’

سلیقے سے سمجھتاہےاور ایک منفرد یا واحد تاثر اجاگرکرتاہےاور پھرواقعات سے ایجاد 

کرتاہے۔پھر وہ ان واقعات میں بہترین اضافوں کے ساتھ ایک مطلوب اثر حاصل 

بنائی جو اس کے ذہن  کرپاتاہے۔ایسی مہارت اوراحتیاط کے ساتھ ،اس نے ایک ایسی طویل تصویر

 (۱۳)‘‘ کی عکاس تھی ۔

 نی کو بنیادی حیثیت میں کہانذیراحمد کا خاصایہ ہے کہ انھوں نے کہانی کو بطور ہئیت استعمال کیا ہے ۔ناول کے اجزائے ترکیبی

 حاصل ہے۔اس سلسلے میں عظیم الشان صدیقی لکھتےہیں:

لیکن اس میں ہوگئی ہو کہانی چاہے کسی نقطہ نظر سے شروع ہوئی ہو اور کسی نقطہ نظر پر پہنچ کرختم’’

 اقعات بھیآغاز اورانجام کا احساس ضرور پایا جاتاہے ۔ابتداسے انتہا تک کچھ درمیانی و

وج عریا نقطہ  ہوتےہیں۔چنانچہ ہر قصہ اپنے سفر کی تین منزلیں طے کرتاہے ۔ابتدا اور درمیان

 (۱۴)‘‘ اورانجام۔

ں میں نصابی ضرورتو زمنہ ٔقدیمقصہ گوئی کی ابتدائی شکل کو دیکھا جائے تو اس میں عبارت آرائی پر خاص توجہ دی جاتی تھی ۔ا

 جاتاتھا تاکہ طلبہ رقم کیاکے تحت مذہبی علوم وفنون کو دل چسپ ، آسان  اور ذہنوں میں مرتسم کرنے کے لیےانھیں نظم کی صورت میں

بل ِفہم قاچسپ ،پُراثر اور   آسان دلکوکو باآسانی ازبر ہوسکیں۔ نذیر احمد کا کمال یہ ہے کہ انھوں نے مذہبی ،اخلاقی اور سیاسی موضوعات 

 ںجیح سے یہ بات عیا کی تولکھنےبنانے کےلیے قصہ گوئی کا جو طریقہ اپنایا وہ دوسروں سے بالکل الگ تھا۔ان قصوں اور دیباچوں ان کے 

نے نے کہانی بیان کر لیے انھوں ہوجاتی ہے کہ ان کا پہلا مقصد معاشرتی مسائل کی اصلاح اور مذہبی تعلیم کی ترویج وتفہیم تھی۔جس کے

  کی اس نئی شکل کو اپنایااور اس میں کامیاب بھی رہے۔ نذیراحمد مراۃ العروس کے بعد اپنے دوسرے ناول

ع

ن

لن

 او رتوبتہ النصوبنات ا

 

ح ش

ول میں نا یہ نظریہ کہ متعلقکے فن کے  میں ان کی وجہ ٔ تصنیف کو اپنا مصلحانہ انداز کو گردانتےہیں۔نذیر احمد کا ناول  نگاری کے دبیاچوں

اگرچہ خود انھوں تی گئی ہو۔کہانی کوپورے لوازمات جیسے پلاٹ، کردار،مکالمہ نگاری،واقعات اور نقطۂ نظر سمیت پورے شدومد سے بر

 ٹکسالی ر ہوتےہیں۔دلی کیفن میں شما ٔنہ انداز سے کہانی پن  کو متاثرکیا۔نذیر احمد زبان وبیان کے لحاظ سے اساتذہنے اخلاقیات اور مصلحا

 زبان اور عورتوں کی بولی پر ان جو عبور حاصل تھا ۔ 

کرتے ہیں کہ یہ  نیہ بیامولوی نذیراحمد اپنے ناول توبتہ النصوح کے دیباچے میں جدید طرز ِقصہ اختیارکرنے کا مقصد ومنشا

ری تھی پھر چاہے  یہی فضاطاکسی طور بھی مذہبی پند وموعظت سے خالی نہیں کیوں کہ ایسا کرنامحال ہے۔ابتدا میں ناول کےموضوعات پر

از ور خوب صورت اندل دل چسپ اوہ مغربی ناول ہو یا دوسری زبانوں کے ابتدائی ناول ۔ نذیراحمد کی جدید قصہ گوئی دراصل کہانی کو د

۔دیباچے میں  ل کی ہےکی اصطلاح استعما‘‘فرضی قصے’’ میں بیان کرنا مقصود تھاجس کےلیے انھوں نے توبتہ النصوح کے دیباچے میں

 اس ضمن میں لکھتے ہیں:

یے سے تو مضمون جس کو میں نےایک فرضی قصے اوربات چیت کے طرز پر لکھا ہے،مذہبی پیرا’’

ے مذہب  ہےجو دوسرنہ تھا ،لیکن کتاب میں کوئی ایسی بات نہیںخالی نہیں اور خالی ہونا ممکن بھی 

 (۱۵)‘‘ والوں کی دل شکنی اور نفرت کا موجب ہو۔

دراصل ناول کے لیے موضوع کے تعین کی طرف اشارہ ہے کہ مضمون اگر چہ مذہبی خیالات سے مبرا نہ بھی ہو تو بھی اس 

ہبی جذبا ت کو ٹھیس نہیں پہنچانی چاہیے۔نذیر احمد دراصل مغربی اصولوں سے کوئی فرق نہیں پڑتا۔ہاں اس میں دوسرے لوگوں کے مذ

کے مطابق ناول تخلیق نہیں کررہےتھے  اور نہ ہی بادی النظر میں شاید ہی کوئی کتاب ان کی نظروں سے ایسی گزری ہو جو ایک مکمل ناول 

ناول تخلیق کرتے۔لہٰذا ان کے تخلیق کردہ قصوں  میں ناول کی تمام  پر محمول ہو ۔اگر ایسا ہوتاتو پھر وہ ضرور اس کی پیروی میں ایک مکمل

تر خوبیاں تلاش کرنامحا ل ہے۔انھوں نے جدیدطرز ِقصہ کی جو بنیادرکھی وہ داستانی طرز کے قصوں کےمحیرالعقول واقعات سے انحراف 

 ناول کا نام نہیں دیا۔یہ بات اور ہے کہ اور ناول کی طرف پہلاقدم ضرور ہے۔انھوں نے ان فرضی قصوں کو کسی بھی دیباچے میں

 نذیراحمد ناول کو ایک بے ہودہ اور پوچ چیز سمجھتےتھے۔اپنے ناول رویائے صادقہ میں ایک جگہ لکھتےہیں:

لیاقت ، پناہ میڈم فلاں تھیٹر میں ایسا سوانگ بھرتی ہےکہ نقل کو اصل دکھاتی ہےیابڑی فضیلت’’

‘‘ ے ناپاک۔ں بھی گندنی کے ڈھکوسلے ہانکنے لگی اور قصے کہانیادستگاہ ہوئیں تو ناول یعنی قصہ کہا

(۱۶) 

مذکورہ اقتباس سے جو بات ظاہر ہوتی ہےوہ یہ کہ نذیراحمد ناول کوہئیت کی حد تک صرف ایک قصہ سمجھتےتھے۔لیکن اپنے قصے  

 کرتے تھے مواد پر منطبقں کو وہ ناول کےکہانیوں کےبرعکس ناول کے مواد پر اعتراض اٹھاتے ہیں ۔ہاں یہ بات الگ ہے کہ جن چیزو

کرنے  ناول نگاری تسلیم ردو کاپہلاااور ناول کو لغو ثابت کرتے تھے ،یہی چیز ان کے اخلاقی قصوں کو ناول کے قریب ترلے آئی اور انھیں 

ز  ایک نیا طرکررہ میں ممدومعاون ثابت ہوئیں۔نذیراحمد کا نظریۂ قصہ دراصل  پرانے گھسے پھٹے راستوں سے الگ تھلگ  

شرے کی اصلاح تھاجو معا اختیارکرناتھا،جس میں وہ ایک حد تک کامیاب بھی رہے۔ان قصوں کےلیے ایسے واقعات کا چناؤ بھی ضروری

کی نشان دہی  ق واقعات،کردار سازی اورمذہب سےلگاؤ میں مددگار ثابت ہوں ۔ناول نگار کامعاشرے میں کج رویوں اورمحرب الاخلا

ری کےوصف کے واقعیت نگا ہم فریضہ ہے۔واقعیت نگاری ناول کی ایک ایسی خصوصیت ہےجس سے مجال ِانکار نہیں ۔نذیر احمد کیکرنا ا

 بارے میں علی عباس حسینی  لکھتے ہیں:

 بالکل کیتی زندگی نذیر احمد کا سب سے بڑاکمال یہ ہے کہ انھوں نے تمام قصوں میں ہماری معاشر’’

 عناصر انھوں نے جن ،پری،بھوت پریت ،جادوطلسم کے سے غیر انسانیسچی تصویر کشی کی ہے۔

 بیان کیے ترک کرکے اپنے گردوپیش کے لوگوں اور اپنےہی طرح کے معمولی انسانوں کے حالات

 (۱۷)‘‘ ہیں۔

ہے کہ بعض بات  ہے۔یہ الگ علی عباس حسینی کی درج بالا رائے نذیر احمد کی جدید طرز قِصہ گوئی کے اصولوں کی تائید کرتی

انہ اورناصحانہ انداز کھٹکتاہے جب کہ یہ بھی حقیقت ہے کہ اردو نا

ظ

ور روایت میں سب ول کے فن اناقدین فِن کو مولوی صاحب کاواع

  سے زیادہ نذیراحمد کی ناول نگاری پر لکھا گیاہے۔

ن

ن

 س
یمی
کت

یو  
ھن

ت

مت

ل  نذیراحمد کی ناونےلی ومغربی ڈائریکٹرسررشتۂ تعلیم،صوبہ جات شما

 تنقید کے ابتدائی ل نگاری کی پر جو صائب  تقریظ  لکھی ہے ۔وہ خاصی قابل تِوجہ ہے۔اس تقریظ کو ناو‘‘مراۃ العروس’’نگاری خصوصاً 

منے انگریزی ۔ان کے ساتھےنقوش کہا جاسکتا ہے۔ کیوں کہ بحیثیت ایک انگریز کے  وہ ناول اور اس کے فن سے بخوبی واقفیت رکھتے 

 مدناول کی تنقیدکی  تھے۔اس لیےکی تاریخ پڑی تھی اور یقیناً وہ ناول کے فن اور اجزائے ترکیبی کاخوب ادراک رکھتےناول کی ڈیڑھ صدی 

رہی ۔  فی حد تک اثرانداز پر کاتنقیدمیں ان کی یہ تقریظ قابل اِعتنا اور اہمیت کی حامل ہے۔ مراۃ العروس کی یہ تقریظ بعد میں ناول کی 

 تقریظ میں

ن

ن

 س
یمی
کت

یو  
ھن

ت

مت

  لکھتے ہیں:

یہ کتاب نہایت دل چسپ اوراس ملک کے لوگوں کے مناسب  ِحال ہے۔اب تک اس قسم کی ’’

کتاب کوئی نہیں ہوئی اور عبارت اور طرز ِبیان کی نظر سے زبان اِردو کا ایک اچھا نمونہ ہے۔نذیر 

ور عمل احمد کی یہ تصنیف روزمرہ  کے پڑھنے کے لائق اور عام فہم ہےاور اس کا مطلب صاف ا

کرنےکے قابل ہے۔ اس میں مضامین ِعاشقانہ اور نازک خیالات جن کو اس ملک کےمصنف اپنی 

شہر ت ذریعہ سمجھتے ہیں،نہیں ہیں۔مجھ کو امید ہے کہ اور بہت  لوگ بھی اس  مصنف کی تقلیدکریں 

کے گے۔یہ کتاب ظاہراً عورتوں کے فائدے کے واسطے تالیف کی گئی ہےاور اس میں اہل ِاسلام 

ایک شریف خاندان کا قصہ بیان کیا گیاہے۔یہ کل قصہ شرفا کی زبان رِوزمرہ میں بیان کیا گیا 

ہےکہ وہی اس ملک کی اصل اردو ہے ۔نہ جس میں نمائش کے لیے بڑے بڑے الفاظ اور مضامین  ِ 

 رنگین بھر دیے جاتےہیں۔ حالات ایسے ایسے واقعی لکھے ہیں جو ہر ایک عورت کو سسرال میں پیش

آیا کرتے ہیں اور زنان خانہ کے وہ طورطریق بیان کیے ہیں جو اہل ِیورپ اس کو پڑھے گا،اس ملک 

کی عورتوں کے روزمرہ حالات کسی قدر واقفیت اول اس کتاب سے حاصل کرے گا۔ عورتوں کی 

ر اور ان زبان اور ان کی رغبت اور نفرت اور بچوں کالاڈپیار اور امور  ِخانہ داری میں عورتوں کا اختیا

کی جہالت اور مکر وفریب یہ سب اس کتاب سے خوب عیاں ہوتے ہیں اور بیان سے کوئی علامت 

 

ت

حت
ص

ن

ن

مبالغے کی نہیں پائی جاتی  ۔ ظاہر ہے کہ مصنف نے اصل حقیقت بیان کی ہےاور قصہ کی 

ہیں نفس ِقصہ سے نکلتی ہے۔جن اشخاص مذکور اس قصے میں ہے وہ پڑھنے والے کو ایسے نظر آتے 

کہ گویا ان کی نقل ہورہی ہو ،جہاں تک میں جانتاہوں کسی ہندوستانی مصنف نے اس سے پہلے 

 (۱۸)‘‘ بجائے لفاظی اور مداحی کے بات چیت اور گفت وشنید سے اصل حقیقت کو ایسا ادا نہیں کیا۔

لا اقتباس کو اگر حصوں میں بانٹ دیا یہ تقریظ ناول کی تنقید کی ایک نئی راہ متعین کرنے میں کافی اہمیت کا حامل ہے۔درج با 

 کون کون سی چیزیں کے فن میں جائے تویہ مراۃ العروس کی زبان وبیان، پلاٹ،کردارنگاری ،مکالمہ نگاری کی اہمیت کے ساتھ ساتھ ناول

اظہار خِیال کیا   پرز قِصہاہمیت رکھتی ہیں ان کی طرف بھی اشارہ ہے۔ تقریظ میں پہلی بات کہ مراۃ العروس کی زبان وبیان اور طر

 ، ست کو خطوط ِغالب گی اور سلاگیاہےکہ عبارت اور طرز ِبیان کے اعتبار سے اس کی زبان اردو کا بہترین نمونہ ہے۔اس کی زبان کی ساد

  ۔اس کے بعدجب کہ ر نگینی عٔبارت ،تجسس آمیز طرز ِاظہار کو الف لیلیٰ اور بوستان خِیال کے ہم پلہ قراردیاہے

می 
ی
کت

 نےموضوایم 

ن

ن

س

ع 

طرز ِاظہار  ہے۔ اس کا اور مضمون کی طرف اشارہ کیاہےکہ یہ عشق وعاشقی کے  مضامین سے مبراہے جو دوسرے مصنفین کی وجہ شہرت

۔ یعنی ان ہوسے ہٹ کر  عام فہم اور پڑھنے کے قابل ہے ۔ یہ ایک اچھے ناول کاسب سے بڑا وصف ہےکہ ا س کا موضوع عام موضوعات

ع نظر اچھوتے اور نادر موضوعات کا انتخاب ایک اچھے ناول کی ضمانت ہے۔اسکے نزدیک عام مو

ظ

قظ

وزمرہ کی کی زبان ر ضوعات سے

ن گریز ل سے حتی الامکامین کے استعماسادہ اور عا م فہم ہے جو کہ اصل اردو ہے۔ اس میں نادانستہ طور پر ثقیل اور نامانوس الفاظ اور مضا

  قارئین پرعملیمصنفین۔جو اکثر ن کے سلسلے میں نمودنمائش اور ہر قسم کی لفاظی  سے احترازکیاگیاہےکیاگیاہے۔یعنی قصہ میں زبان وبیا

 دھاک بٹھانے کے لیے استعمال کرتےہیں۔

 ناول کی ایک اور خوبی کے متعلق لکھتے ہیں کہ ناول میں جس معاشرت کی عکاسی کی گئی ہو اور جن حقائق کی طرف  

ن

ن

 س
یمی
کت

ایم 

دہو ،اس کی ہوبہو تصویر پیش کی جائے ،کہ فی الواقعہ وہ حقیقت معلوم ہے۔یعنی قصےمیں جس ماحول کی عکاسی کی گئی ہو اور توجہ دلانا مقصو

جن کرداروں کے ذریعے یہ پیش کی گئی ہو  ، ان کو معاشرےکا نمائندہ ہوناچاہیے تاکہ قاری کو ایسا لگے جیسے یہ ان کے اردگرد کے ماحول 

  سے لی گئی ہے۔کہانی

ن

ن

 س
یمی
کت

میں پندوموعظت تبلیغ کے اندازمیں بیان کرنے سے گریز کیا جائےبلکہ  وہ قصہ پن سے خود بہ خود ظاہر ہو۔

ناول کی ایک اور اہم خوبی کی طرف توجہ دلاتے ہیں کہ ناول حقیقی حالات وواقعات کاعکس ہو۔ناول کے کرداروں میں یہ خوبی ہونی چاہیے 

ئندگی کرے ۔وہ ان کے اقوال وافعال سے صاف ظاہر ہو۔یہاں تک کہ قاری کو بھی اس میں اپنی کہ وہ جس معاشرے یا طبقے کی نما

 تصویر نظرآئے۔

درج بالا تقریظ ایک اور لحاظ سے بھی کافی اہمیت رکھتاہے وہ یہ کہ اس میں ناول اور ناول نگارکی بابت روایتی مدح سرائی سے  

 کیاجاسکتا فن پر جو خامہ فرسائی کی گئی ہے اسے ناول کےفن پرمنطبق اجتناب برتاگیاہے۔مراۃ العروس کےموضوع اور

ن

ن

 س
یمی
کت

ہے۔

تنقید  ول کے متعلق ان کیگیاہے۔ ناکی درج بالا آرا ناول کے اجزائے ترکیبی  جیسے موضوع ،پلاٹ،مکالمہ نگاری ،زمان ومکان کا احاطہ کیا

مکمل  کا ایک عمدہ اورول کی تنقیدنا ۔ اسے اردو ناول کی  تشکیلی دور میں دراصل آنے والے ناولوں کے لیے مشعل ِراہ کی حیثیت رکھتے ہیں

 نے نذیر احمد کےدوسرے ناول

ن

ن

 س
یمی
کت

بلی اردو ادب میں تقا ل کیاہے۔یہپر بھی اظہار خِیا‘‘توبتہ النصوح ’’نمونہ قرار دیا جاسکتاہے۔ایم 

 نے توبتہ النصوح کے موضو

ن

ن

 س
یمی
کت

اۃ العروس اور مرے ناولوں ع اور طرز بیان کو نذیراحمد کے دوسرتنقید کی ایک  بہترین کاوش ہے ۔

 توبتہ النصوح پر ناقدانہ رائے دیتےہوئےلکھتے ہیں:

ن

ن

 س
یمی
کت

 سے بہتر قرار دیاہے۔

 

ش

ع

ن

لن

 بنات ا

 سے افضل سمجھتاہوں اس میں’’

 

ش

ع

ن

لن

رت  طرز عِبااس کتاب کو مصنف کی  مراۃ العروس اور بنات ا

 اور  کےمنشاونوں کی بہ نسبت زیادہ ہےگو بعض اشخاص نصوح کی نصیحتاور قوت ِبیان کی خوبی ان د

ناچاہیے  خیال کرباب ہشتم کی طول ِگفتگوکی نسبت جیساکہ اوپر بیان کیاگیا ہے اعتراض کریں لیکن

کہیں   نہیں ہےکہ یہ طریقہ اس ملک کے مصنفوں کاہےاور کسی وجہ سے دلیل قوت وزوور کی کمی  کی

ایک  ۔لیکن یہ ایسا مضمون ہے جو اہل ِیورپ کی نظر میں ضعیف معلوم ہوگاکہیں میری دانست میں

 اصل ہیںایسی مخصوص عادت ہندوستانیوں کی ہےکہ ان میں چند مقالات سے جو اس کتاب میں 

 ن کیامسلماحقیقت اس بات کی ظاہر ہوتی ہے۔یہ ایسی کتاب ہے جس سے اردو پڑھنے والوں کیا 

 (۱۹)‘‘فائدہ اورحظ حاصل ہوگا۔ ہندو اورکیا عیسائی  سب کو

 نذیر احمد کے ناولوں کی خصوصیت بیان کرتےہوئےلکھتے ہیں کہ توبتہ النصوح میں مراۃ  

ن

ن

 س
یمی
کت

مذکورہ اقتباس میں ایم 

 کی بہ نسبت طرز عِبارت اور قوت بِیان کی خوبی زیادہ ہے۔فنی اعتبار سے توبتہ

 

ش

ع

ن

لن

 ہ تر ناول کی زیاد النصوح میںالعروس اور بنات ا

 اگرچہ

ن

ن

س
 م
یت کی

 رپر مستقل نقاد نہبنیادی طو خوبیاں موجودہیں۔جہاں کہیں کمی یا خامی ہے وہ مشرقی مصنفین کی مخصوص اسلوب ہے ۔ ایم 

 تھے پھر بھی  ناول کے متعلق کی رائےکافی وقیع ہے۔

 تخلص تھا ۔شادعظیم آ شاد عظیم آبادیشاعر،نقاد اور ناول نگار
ؔ
م کے نا‘‘صورت الخیا ل’’بادی نے اصل نام سیدعلی محمد اورشاد

‘‘ لصورۃ الخیا’’ حصے کانام اس ناول کو تین حصوں میں تقسیم کیا گیا ہے۔ پہلےء ہے۔۱۸۷۶سن طباعت سے پہلااصلاحی ناول لکھا۔جس کا 

ہ المقال’’،دوسرے حصےکانام 

ت

یئ
ی

 

ئ  
ہ

 قصوں، فرضی کے قدیم طرز بھیہے۔صورۃالخیال کا دیباچہ ‘‘حلیۃ الکمال’’اور تیسرے حصے کا  نام ‘‘

لوی نذیراحمد کے آبادی مو ملک کے محیر العقول واقعات پر چوٹ اور حقیقت بر مبنی حالات وواقعات کو رقم کرنامقصود تھا۔شادعظیم

ل کے صورۃالخیا  کو تسلیم کرتے ہیں۔مقلدین میں سے تھے۔نذیراحمد کی طرح وہ بھی ادب کے اصلاحی اور مقصدی نصب العین

 دیباچے میں رقم طرازہیں:

)ضخیم( ری ایک جحیمنصیحت کی کتابیں دنیا میں اس قدر ہیں کہ اگر ان کے نام لکھے جائیں تو پو’’ 

 عظ کے ساتھکتاب فہرست ہی سے مدون ہوجائے۔لیکن یہ بھی انسانی خاصہ ہے کہ جب تک  پند وو

 حتی  دانست میںتک جلد کوئی  بات دل میں اترتی نہیں۔ میں نے بھی اپنیتمثیلیں بیان نہ ہوں تب 

طرز کی  الوسع کوشش وکاوش کرکے اپنے خیال کے مطابق اس قصے کا منصوبہ باندھا۔ اس نئی

ہے، نہ   ڈھکوسلہداستان  میں نہ کسی طلسم کے باندھنے اورتوڑنے کا حال ہے،نہ جنوں ودیووپری کا

ن میں۔حتی  نہ آسماور انوکھی خلقت کا بیان ہےکہ اس کاپتہ نہ زمین میں ملےکسی ایسی انوکھے ملک ا

 بہ لفظوں میں الوسع اس  خیالی قصہ میں فطرتی حالات پر بہت کچھ توجہ کی گئی ہے۔سیدھے سادے

 (۲۰)‘‘۔ہےتسلسل  تمام بیان کیاہے۔اپنی ہی ڈیڑھ اینٹ کی مسجد اور اپنے ہی دل کی گڑھت 

ہ تونہیں ئی نئی گردیباچے میں جس نئے طرز کے قصے کی طرف اشارہ کیا ہےاگرچہ اس سےتنقید کی کو شاد عظیم آبادی نے

۔اس دیباچے میں  ہےف انحراف کھلتی مگر قدیم داستانوی طرز کی کہانیوں سے احتراز اور نئے طرز کے قصے اپنانابذات خِود ناول کی طر

طرح  ناول کی   اس نے جسانگریز دوست سے میں نے ناول کی  تعریف پوچھی   تو انھوں نے اس بات کی طرف بھی اشارہ کیاہے  کہ ایک

 قصوں کے لوازمات  یم طرز کےتعریف بیان کی میں نے اس کو سمجھ کر اُسی طرز پراپنے اس قصے کا منصوبہ  باندھا۔شادعظیم آبادی نےقد

  جو نشتر چلائے ہیں پر طنز  کےکی جھوٹی کہانیوں اورمہمل گوئی یعنی عجیب وغریب ملکوں کے فرضی کرداروں ،طلسماتی فضا اور جن پریوں 

فادیت کادور ختم ء کی نام جنگ ِ آزادی کے بعدداستان کی اہمیت اور ا۱۸۵۷اس سے یہ بات صاف طورپر واضح ہوجاتی ہےکہ 

غمازی کرتاہےکہ  اس بات کی‘‘گئی ہے۔خیالی قصے میں فطری حالات پر بہت کچھ  توجہ دی ’’ہوچکاتھا۔دیباچے میں مصنف کا یہ دعویٰ کہ 

نیا سے دحقیقی اور فطرتی  ور ناول کیصنعتی انقلاب سے سماج میں جو تبدیلیاں رونما ہورہی تھیں ان میں داستان کی خیالی دنیا سے انحراف ا

 انسلاک ہے۔ 

رہےتھے ۔ سرایت کر ن میںانگریز اقتدار کے آتے ہی علم وادب کے نئے رجحانات آہستہ آہستہ برصغیر کی تہذیب وتمد

ناول  جائے تو اردو میں ۔اگر دیکھاادب میں جدید نظم ،مضمون نگاری اور ناول کی ابتدااورارتقا میں جدیدمغربی تعلیم کا بڑا ہاتھ رہاہے

 کے تحصیلمغربی علوم کی  بھی آبادی نگاری کا آغاز نو آبادیاتی نظام کی دین ہے۔مولوی کریم الدین اور مولوی نذیر احمد کی طر ح شادعظیم

تھے۔انھوں نے  رہ  چکےساتھ ساتھ انگریزوں کے ساتھ گہرے تعلقات  تھے۔ وہ انگریز دور میں اعزازی مجسٹریٹ اور میونسپل کمشنر

لیہ عارسہ  کے  متعلق مداور افادیت انگریز حکام کی ایما پر درسی کتب  کی تیاری جیسی خدمات انجام دیں تھیں۔ناول صورۃ الخیال کی اہمیت

 از ہیں:طرءکوڈائریکٹر پبلک انسٹرکشن بنگال کے نام اپنے ایک مکتوب میں کچھ یوں رقم ۱۸۸۱؁فروری ۲۱کے پرنسپل 

 سید علی و تصنیف‘‘صورۃالخیال’’یہ رپورٹ بہ نسبت ایک ہندوستانی ناول کے جو ملقب بہ ’’

 تامل بھیمیں ذرا  بات کے کہنے محمدمتووطن عظیم آباد ہیں، آپ کی خدمت میں بھیجتاہوں مجھے اس

 شخص  ہے۔ ہرنہیں کہ جس قدر ناولیں ہندوستانی زبان میں پڑھی ہیں ان میں یہ ناول سب سے بہتر

ہے۔اپنی  گویازندہ جس کا بیان اس قصے میں یکے بعد دیگرے ہےیعنی آقا بی بی ،نوکر ،انگریز ،میم

ور ا‘‘العروس  ناول مراۃ’’رائے میں یہ خاص وضع کی ہندوستانی زبان میں باتیں کرتاہے۔ہماری 

’’ 

 

ش

ع

ن

لن

 (۲۱)‘‘ سے باعتبارادب و انشا کے کہیں بڑھی ہوئی ہے ۔‘‘بنات ا

ن کون سی ل کے لیے کومذکورہ بالا مکتوب سے مکتوب نگارکی جوتنقیدی بصیرت سامنے آتی ہے  اس سے پتہ چلتاہے کہ ناو

بیان و  ناول کی زبان  نگاری یعنینگاری جو بالکل حقیقی معلوم ہوتی ہے۔ دوسری مکالمہچیزیں زیادہ اہمیت کی حامل ہوتی ہیں ۔پہلی کردار

 اجوروزمرہ کی اصل اور فطری زبان  معلوم ہوتی ہے۔تیسری  اس ناول کا نذیراحمد کے ناولوں مراۃالعروس 

ل

 سے تقابلی ور بنات ا

 

ش

ع

ن

ن

 میں کلاسیکی ادیبوں کےاردو ادب  کاشمار نواب سید محمد آزادافادیت ۔  جائزہ  اور چوتھی چیز  ادب وانشا کے لحاظ سے اس کی اہمیت اور

 ہوتاہے ۔ان کے متعلق اردو کے صاحب ِطرز مزاح نگار رشید احمد صدیقی کے خیالات ملاحظہ کیجیے:

ش آزادپیداکیے۔نواب سید محمدآزاد،محمدحسین آزاد ا’’

ی ی

ن

یئ
ی ج 

م ور  ابوالکلااردو ادب نے تین 

 (۲۲)‘‘میری نثرنواب سید محمد آزاد سے  متاثرہے۔آزاد۔میں اور 

راوی(کی زبانی )نی صیغہ واحد متکلم ء میں سوانح ِعمری مولانا آزاد نامی ایک ناول لکھا ۔ناول کی کہا۱۸۹۱نواب سید محمد آزاد نے 

 ۔اس طنزیہ اصلاحی گیا ہےیے میں لکھابیان کی گئی ہے۔یہ ایک اصلاحی مقصد کا حامل طنزیہ ناول ہے جو خودنوشت سوانح ِعمری کے پیرا

 خی:فرناول کی تصحیح کا انتظام وانصرام سید محمدعبدالغفورشہباز جیسے جید عالم کے ہاتھوں ہوا۔بقول آصف 

 کے مصنف‘‘زندگانی بےنظیر ’’عبدالغفور شہباز جو نظیراکبر آبادی کے سوانح ’’ 

ت

 ہ ت
ج
ل

شخصیت   کثیرا

 (۲۳)‘‘قرار دیا جاسکتاتھا۔Man of Lettersکے مالک کو آج کی اصطلاح میں 

اردو ناول کے تشکیلی دور میں ناول نگار ،ناول کی تکنیک،موضوع اوراسلوب  کے متعلق دیباچوں اور مقدموں میں اپنے  

ول کے نا صرف اس تاثرات پیش کرتے تھے۔ سوانح عمری مولانا آزاد کا مقدمہ عبدالغفور شہباز نے لکھاہے۔اگرچہ مقدمہ میں

طلاق ہرناول  کیا اکہ اس کا ہےضوع ،زبان وبیان اور طرز اِظہار پراکتفاکیاگیاہے مگر اس مقدمے میں وسعت کا پہلو اس درجہ موجود مو

س بابت عبدالغفور گئی ہے۔ ا جاسکتاہے۔ناول میں استعمال ہونے والی زبان ،تراکیب اور فن ِظرافت کے انوکھے پن پر خاص روشنی ڈالی

 رقم طراز ہیں: شہباز مقدمے میں

 فقط میں نہ اردو لٹریچر کو ناز کرنا چاہیے کہ اس  میں ایسی عمدہ تصنیف شریک ہوئی ہےجس’’

  دل چسپلطف ِزبان اور چاشنی ظرافت ہےبلکہ نازک نازک مفاہیم کے ادا کرنے کے عجیب عجیب

ہ چوچلے وکے وہ  راوردل کش طریقے ایجاد کیے  ہیں۔ہر ایک معمولی بات کے مذکورمیں طریقہ  ٔ اظہا

 (۲۴)‘‘ہیں ۔ ہر فقرے پر طبیعت پھڑک پھڑک جاتی ہے۔

اس جامع مقدمے میں ناول کے کرداروں کا اجمالی جائزہ اور سماج کے ساتھ ان کے تعلق کو واضح کیا گیا ہے۔ناول کا موضوع  

 حظہ کیجیے: رائے ملاز کی ناقدانہ،مصنف  کا اسلوب اور پیرایہ ٔ اظہارپر اچھی خاصی خامہ فرسائی کی گئی ہے۔عبدالغفورشہبا

سوانح عمری کےمضامین کو اس خاص طرزِادا ئے مطلب کے ساتھ عجیب متناسب طلسماتی تعلق ’’

ہے۔شاید مولانا آزاد کی سوانح ِعمری کے لیے مطالب کے لحاظ سے اس طریقہ ٔانشاسے بہتر کوئی 

طریقہ ہوہی نہیں سکتاتھا ۔ طرز عِبارت اور حالات میں ایک عجیب طرح کا مفہومی لین دین قائم 

کہ حالات کو طرز عِبارت چمکارہی ہےاور طرز عِبارت حالات کو۔پھر وہ معاملہ اس اعتدال کے ہے

زینے پر ہے کہ نہ تو مطالب عبارت کو گھسیٹ لے گئے ہیں نہ عبارت مطالب کو ۔ گویا دو متساوی القو 

ۃ اشخاص ایک دوسرے کو اپنی طرف برابر قوت سے گھسیٹ رہے ہیں۔جہاں جہاں غایت درجے 

ظرافت ہےطرز ِبیان اس قدر متین اور سنجیدہ معلوم ہوتاہے۔مولاناآزاد کی تصویر ایک کامل  کی

 (۲۵)‘‘ الفن معنوی نقاش کی استادی اورکمال کا حیرت انگیز نتیجہ ہے۔

ہ پیش مقدمے کا مطالعہ کرنے سےپتہ چلتاہے کہ صاحب ِمقدمہ کا ناول کو متنوع حوالوں سے دیکھنا اور اس قدر تفصیلی  جائز 

کے علاوہ اس   وآفرینکرنایہ ثابت کرتاہےکہ اردو ناول کی تنقید نئے طرز کے قصوں والی کیفیت سے آگے بڑھ کر ناول کی تحسین

ل کے زینے ملہ اعتدامعاپھر وہ ’’کےفن کا ادراک بھی کرنے کے قابل ہوگئی ہے۔کہانی میں روانی اور ربط کے متعلق یہ کہنا کہ 

ف اشارہ طر ۔اس  کی ہےول کےموضوع اوراسلوب میں تعلق کو ظاہر کرتاہے۔طنز وظرافت جو اس ناول کی خوبی بذات خِود نا‘‘پرہے۔

جانے  گی کو ہاتھ  سےنت اور سنجیدکیاگیا ہے کہ آزاد جان بوجھ کر ہنسانے کی کوشش نہیں کرتابلکہ انتہا درجے کی ظرافت میں بھی وہ متا

 جاگر کرنا مصنف کی وقبح کوامار ہے ۔ہر پیشے اور ہر قماش سے تعلق رکھنے والے کرداروں کے حسننہیں دیتا۔ناول میں کرداروں کی بھر 

متضاد کےطرح طرح   قوت ِمشاہدہ کاخاصہ ہے ۔اس کے علاوہ مرکزی کردار مولانا آزاد کے خصائص بیان کرتے ہوئے لکھتاہےکہ

  کا سب سے جامعناول  کی تنقید رہتی ہے۔عبد الغفور شہباز کا یہ مقدمہکرداروں کےبھیس میں ڈھلنے کے باوجود اس کی اپنی پہچان قائم 

 نمونہ ہے۔اس سے پہلے کسی نے ناول کی ایسی ہمہ جہت تنقید پر توجہ نہیں دی۔ 

یہ  ء میں شایع ہوا۔۱۹۰۵ء میں لکھا گیا اور ۱۸۸۶ کاتحریرکردہ ہے۔یہ ناول نامی ناول محمد افضل الدین‘‘ فسانہ خٔورشیدی’’ 

ثرات نمایاں طور  پلاٹ کے اکے ضمنی‘‘ فسانہ آزاد’’ حی اور مقصدی ناول دو حصوں پر مشتمل ہے ۔ اس ناول کے پلاٹ پر سرشار کےاصلا

 ت اورروشن خیالی کےمل رجحانادیکھے جاسکتےہیں۔ناول کا موضوع طبقہ ٔ نسواں پر مغربی تعلیم وتہذیب کے اثرات ،ترقی پسند سوچ کے حا

کھتی رفتہ طبقے سے تعلق  تعلیم یاپر غالب نظر آتےہیں۔ناول میں دو خالہ زاد بہنوں کی کہانی بیان کی گئی ہےجو جدید اسباب نمایاں طور

ی کا دیباچہ نۂٔٔ خورشیدہیں۔ناول کے مرکزی کرداروں میں جدیدیت اور روشن خیالی کی جھلک نمایاں طور پر دیکھی جاسکتی ہے۔فسا

جس میں   برپاتھی کے سبب کو منشائے دوست قراردیاہے۔ مصاحبین اہل علم وفن کی محفلمنظوم ہے۔جس میں مصنف نے ناول لکھنے

بارے میں  ئی نثر کےادبی مسائل کے مختلف پہلوؤں پر بحث ہورہی تھی ۔دوست احباب میں سے کسی نے شاعری کی تعریف کی تو کو

تو ناول تصنیف  وام چاہتےہودیہ رائے دی کہ اگر تم بھی بقائے رطب اللسان تھا۔ ناول نگار کہتے ہیں کہ ایک مہربان دوست نے مجھے 

 پر مقبولیت ر عوامی سطحکرو۔دیباچے میں سبب تصنیف ِ قصہ بذات خِود ناول کی افادیت کی طرف اشارہ ہے کہ مذکورہ صنف ادبی او

 کی خیالی اورحسن وعشق ،دیو ،طلسماتحاصل کررہی تھی۔ اس منظوم دیباچے میں اس طرف بھی اشارہ کیا گیا ہے کہ ناول کا قصہ جن 

 اثر کرے  کے دل پرواقعات جیسے خشووزوائد سے پاک ہو۔مصنف کے خیال میں قصے کا ایک ایک فقرہ اتنا دردانگیز ہو کہ ہر شخص

 ۔مطلب کہانی کا تعلق حقیقی دنیا کے حقیقی واقعات سے ہو۔

 رہے یہ شرط خوب یاد پر ہے

 زوائد سے دور وہ تحریر ہو

 کچھ سحر اور فسوں کا بیان ہو نہ

 ہو تسخیر دیو اور جن کی جس  سے

 ہر ایک فقرہ ہو درد انگیز

 (۲۶)کرے تاثیر  دل میں ہر شخص کے

 حیثیت کا  ایک وقیعنے لکھی ہے جو اپنے آپ میں ناول کی تنقید کے متعلقمولوی عبدالغفورشہباز  اس ناول کی تقریظ بھی

 طرف گامزن   کا عروج کیفنکہانی  کے اس جدید صنف یعنی ناول کو سخن وری سے ملانا ناول کے حامل ہے۔ اس تقریظ میں پہلی مرتبہ 

 ہونے کا ایک اشارہ بھی ہے۔مولوی عبدالغفور شہباز ناول کا تجزیہ اس مد کرنے کے متعلق لکھتے ہیں:

ت کیفیامختلف  واقع میں دو چیزیں موضوع سخن وری ہیں۔ ایک تو عالم ،اس حیثیت سے کہ وہ اپنی’’

 انسانی وسری طبیعتداور انواع  حِوادث وانقلابات سے انسانی  طبیعت پر کون کون سے اثر ڈالتاہے؟ 

ل کرتی  اثر قبوسے ،اس حیثیت  کہ وہ ان مختلف کیفیات  اور انواع ِحوادث وانقلابات سے کون کون 

، بس وہی میان  ہےطبیعت کےدر ہے ۔ غڑض تاثیر و تاثر اور رابطہ فعل وانفعال جو عالم اور انسانی

پہلے اسی  سخن ہیں وہاصل  اصول ِسخن وری ہے۔ اسی کی رعایت  پر اہل ِسخن کاکام ہے۔ جتنے ماہرین  ِ 

 اس علاقے اوررابطے کے دریافت کرنے میں عرق ریزی اور بڑی کوشش وسعی کرتے ہیں۔بعد

ص جگہ طر میں خاان کو گوشۂ خا کے جن کیفیات اور حوادث وانقلابات کوتاخیر میں زیادہ پاتےہیں

 (۲۷)‘‘دیتے اور بہ وقت مِناسب  ان کے ہی ذکر سےاثر مطلوب پیداکرتے ہیں۔

عبدالغفور شہباز کی یہ تقریظ دراصل اس بات کی ابتداہے کہ ناول نگاری کے فن کو سخن وری کے اصول وقواعد پر پرکھنا  

  رم کو بھی  جانچنا اس جدید فاکےہیں ۔ان ہی پیمانوں کو بروئےکار لاکر قصہ گوئی چاہیے۔یعنی سخن وری کے لیے جو پیمانے وضع کیے گئے 

ں کے بل چل رہی ل کر گھٹنوچاہیے۔یہ تقریظ اس ضمن میں ندرت اور جدت کا حامل ہے کہ اردوناول کی  تنقید جوابھی پالنے سے قدم نکا

در تقریظ مولوی ی کی یہ نافن کی کسوٹی قراردیا۔ فسانۂ خورشیدتھی ، صاحب ِتقریظ نے پہلی مرتبہ سخن وری کے اصولوں کو ناول کے

ی لغفور شہباز کی تنقیدیظ میں عبداکی تقر‘‘ فسانۂ خورشیدی’’عبدالغفور شہباز جیسے نابغۂ روزگار شخص کے قلم کا اعجاز ہے۔ آصف فرخی 

 بصیرت کو تحسین کی نظرو ں سےدیکھتے ہوئے لکھتے ہیں:

ری یعنی ومیں سخن  یہ باورکرانے کے لیے لکھی گئی کہ اس وقت تک نثر  اِردو یہ تقریظ بھی گویا’’

ہی اصولوں  ن وری کے ا کو سخن‘‘ فسانۂ خورشیدی ’’ نثاری کی بنیاد مستحکم طور پر قائم ہوچکی ہے ،اور

 نے کی کوششکی روشنی میں دیکھناچاہیے۔ناول کو سخن وری کے کے اصولوں کے مقابل لاکھڑا کر

کہ ہے کی گئی میںخود نہایت اہم معلوم ہوتی ہے۔نثر کے استحکام کی تاویل یہاں جن الفاظ بجائے 

وری کا  دوسرے فنون ِسخن کی طرح اسے بھی اب سخن وری کے اصولوں سےن جانچنا چاہیے۔سخن

 ل کی تفصیلداستان طرازی پر اطلاق کرکے غالب ؔ نے جو تنقیدی اصطلاح قائم کی ہے ، اس اجما

م ہوتی ہے معلو توجہ   ِالغفور شہباز  کی تقریظ سے مل جاتی ہے اور شاید اسی لیے اتنی جاذبمولوی عبد

ھ کر  آگے بڑکہ غالب ؔ کے تنقید ی اشارے کی توسیع ہوتی نظر آتی ہے، اور اس اصول کا محیط

 ول کےواسطےناداستان طرازی کے ایک نئےمرحلے یعنی ناول نگاری تک  پہنچ جاتاہے۔داستان اور 

 (۲۸)‘‘ ن ہے۔سخن وری کے اصولوں کو  معیار ٹھہرانا،ناول کے سن ِ شعور  تک پہنچنے کا اعلا

جب کوئی نئی صنف ادب  میں وارد ہوتی ہے تو اسُ صنف کے فنی لوازمات ، اس کی تخلیق کرنےکی وجوہات اور اس کی تشریح 

تخلیق اور اس کی افادیت سے آگاہ کرنے کا فریضہ انجام دینا اس کے وتوضیح بانیان ِفن خود کرتےہیں کیوں کہ قارئین کو مذکورہ صنف کی 

فرائض مِنصبی میں شامل ہوتاہے۔اردوناول کی تنقید کی یہ ابتدائی کوششیں  ناول اوراس کے فن کی جانچ پر کھ پر  خام صورت  ان ہی 

۔تنقید کی یہی ابتدائی  صورتیں اردوناول کی تخلیق کاروں کےفن پاروں  کے دیباچوں ،مقدموں اورتقریظوں کی صورت میں موجود ہیں

 تنقید کےلیے سنگ مِیل ثابت ہوئیں۔

 حوالہ جات

 ۳۷ء،ص۱۹۶۵کریم الدین،مولوی ،خط ِتقدیر،دانش محل، لکھنؤ، ۔۱

یٰ ،ڈاکٹر،دیباچہ :خط تِقدیر،دانش محل ،لکھنؤ، ۔۲
ہ 
ل

 ۲۹ء،ص ۱۹۶۵محمود ا

 ۳۷کریم الدین،مولوی ،خط ِتقدیر،ص ۔۳

 ۸ء،ص ۲۰۱۳ ،ڈاکٹر، ناول کا فن اور نظریہ، دارالنوادر،لاہور،محمد یٰسین ۔۴

 ۳۸۔۳۷کریم الدین،مولوی ،خط ِتقدیر،ص  ۔۵

 ۱۶ء،ص ۲۰۱۹ارتضیٰ کریم ،اردو فکشن کی تنقید،عکس پبلی کیشنز ،لاہور، ۔۶

 ۱۲۸ء،ص ۱۹۹۴محمد یٰسین گوریجہ ،ٖڈاکٹر،اردو میں تاریخی  ناول ،ابلاغ ،لاہور، ۔۷

 ۳ء،ص۱۸۶۹احمد ،مراۃ العروس،مطبع نول کشور،لکھنؤ،نذیر  ۔۸

 ۴ایضاً،ص ۔۹

 10. E.M Forster, Aspects of the Novel, PENGUIN BOOKS, New Yark,USA,P-41  

 ۳۱ء،ص۲۰۱۹عظیم الشان صدیقی ،اردو ناول آغاز وارتقا،بک ٹاک ،لاہور، ۔۱۱

 ۶۸ء،ص ۲۰۱۷،لاہور،منورآکاش ،فکشن کی تعمیر ،فکشن ہاؤس  ۔۱۲

 ۷۱ایضاً،ص  ۔۱۳

 ۳۲عظیم الشان صدیقی ،اردو ناول آغاز وارتقا،ص ۔۱۴

 ۳۵ء،ص۲۰۱۴ابوبکر عباد،فکشن کی تلاش میں،سیونتھ سکائی پبلی کیشنز،لاہور، ۔۱۵

 ۳۸ایضاً،ص  ۔۱۶

 ۱۵۴ء،ص۱۹۸۷علی عباس حسینی ،اردوناول کی تاریخ اور تنقید،ایجوکیشنل بک ہاؤس ،علی گڑھ، ۔۱۷

،تقریظ،مشمولہ: ۔۱۸

ن

ن

 س
یمی
کت

یو  
ھن

ت

مت

 ۷-۶ء،ص۱۸۶۹،نذیراحمد،مطبع نول کشور،لکھنؤ،‘‘مراۃ العروس’’

،تقریظ،مشمولہ: ۔۱۹

ن

ن

 س
یمی
کت

یو  
ھن

ت

مت

 ۱۰ء،ص۱۹۲۱،نذیراحمد،مطبع نول کشور،لکھنؤ،‘‘توبتہ النصوح’’

 ۴-۳ء،ص ۱۸۹۳شاد عظیم آبادی،صورت الخیال، مطبع قیصری ، عظیم آباد،پٹنہ، ۔۲۰

 ۸۵ء،ص۱۹۷۵الوہاب اشرفی،سید،شاد عظیم آبادی اور ان کی نثرنگاری ،کلچر اکیڈمی ،گیا،بھارت،عبد ۔۲۱

 ۴ء،ص۱۹۷۹محمد آزاد،سید،نواب،سوانح عمری مولانا آزاد،مرتب:مشتاق احمد،بہار اردو اکادمی ،پٹنہ، ۔۲۲

 ۱۵۷ء،ص۲۰۰۴آصف فرخی ،عالم ِایجاد ،شہرزاد ،کراچی ، ۔۲۳

 ۲۵ء،ص ۱۹۷۹سیدمحمدآزاد،بہار اردو اکادمی ،پٹنہ،‘‘سوانح ِعمری مولانا آزاد’’،مقدمہ:عبدالغفورشہباز،سید ۔۲۴

 ۲۶ایضاً،ص  ۔۲۵

 ۴ء،ص۱۹۰۵افضل الدین احمد،سید،فسانہ ٔ خورشیدی،یونین پریس بانکی پور،پٹنہ ، ۔۲۶

 ۱۵۸-۱۵۷آصف فرخی ،عالم ِایجاد،ص ۔۲۷

 ۱۶۰ایضاً،ص  ۔۲۸

